
ARRASATEKO UDALEKO GOBERNU BATZORDEAREN KOMUNIKAZIOA

Apirilaren 27ko goizean, Iturbide egoitzako Gizarte Zerbitzuetako Aita Menni Batzordea eta Langileen Komisioko atal sindikala udaletxe aurreko plazan elkartu ziren Irabazi eta Baleike alderdi politikoen babesarekin. 

Protesta horretan zein herrian zehar banatu diren esku-orri eta panfletoetan langile ezberdinen izena erabili da.  

Arrasateko Udaleko Gobernu Batzordearen izenean, gure eginkizun eta betebeharra da edonolako errespetu falta edota irain pertsonalak salatu eta gaitzestea, eta gaitzespena areagotzen dugu aipatutako ekintzak Arrasateko udal langile baten aurkakoak izanik. 

Publikoki gure babesa eta laguntza adierazten diogu egoera hori jasan behar izan duen udal langileari. 

Honezkero publikoa da Iturbide egoitzan lana egiten duten Aita Menniko langile gehiengoen eta enpresa-batzordearen arteko haustura. Jakin badakigu ere langile taldeak enpresa-batzordea desegiteko lege prozedura abian jartzeko erabakia hartu duela, langile taldeak Udalera bidalitako komunikatuan agertzen den lez.
Horregatik, egungo egoera eta Aita Menniko langile taldeak adostutako ordezkaritza argitu arte, Arrasateko Udal Gobernuak ez du egoitzako zerbitzu ona bermatuko ez duen erabakirik hartuko, azken batean, Udal honi dagokion ardura eta eginkizuna bait da zerbitzuaren bermea.

